
	1․ Նախագծում նշված ապրանքների թվով առաջին ապրանքի անվանումը (նկարագրությունը) թերի է, ինչպես նաև տեղեկացնում ենք, որ Եվրասիական տնտեսական հանձնաժողովի խորհրդի 14․09․2021թ․-ի թիվ 80 որոշմամբ հաստատված և 2022թ․-ի հունվարի 1-ից ուժի մեջ մտնող անվանացանկի նոր խմբագրությամբ ԵՏՄ ԱՏԳ ԱԱ 8462 ապրանքային դիրքում տեղի են ունեցել մի շարք փոփոխություններ, ինչն անհրաժեշտ է հաշվի առնել նախագծի հավելվածում։
Միաժամանակ՝«ՎԱՐԴԱՆՅԱՆ»ՍՊԸ-ն (ՀՎՀՀ՝ 04427644, գրանցված՝ 01.02.2018թ․-ին)գործում է հարկման ընդհանուր համակարգում, ըստ ներկայացրած վերջին՝ 2021թ․-ի հոկտեմբեր ամսվա եկամտային հարկի և սոցիալական վճարի ամսական հաշվարկի ունի 8 հարկման բազա ունեցող վարձու աշխատողներ, որոնց միջին հարկման բազան կազմում է 100,289ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 08․12.2021թ․-ի դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:

	«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՎԱՐԴԱՆՅԱՆ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի 2-րդ ենթակետի համաձայն՝ «ՎԱՐԴԱՆՅԱՆ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2021 թվականի նոյեմբերի 23-ից մինչև 2022 թվականի մարտի 31-ը ներառյալ:
Այս առումով, հարկ ենք համարում նշել, որ 2021 թվականի դեկտեմբերի 24-ի դրությամբ սույն Նախագիծն ընդունված և ուժի մեջ մտած չէ և դեռևս պետական-իրավական փորձաքննության փուլում է:
Հաշվի առնելով վերոգրյալը՝ առաջարկում ենք վերանայել Նախագծի 2-րդ կետի 2-րդ ենթակետում սահմանված ներմուծման սկզբնաժամկետը:

